
REGULAMENTO DE REXIME INTERNO DO DEPARTAMENTO DE PSICOLOXIA

PREAMBULO

O presente Regulamento vén dar cumprimento ao disposto no artigo 9.3 dos Estatutos da
Universidade da Corufia, aprobados polo Decreto 101/2004, de 13 de maio (DOG de 26 de maio) e
modificados polo Decreto 194/2007, do 11 de outubro (DOG de 17 de outubro) e no Regulamento
Marco de Departamentos, aprobado polo Consello de Goberno o 23 de novembro de 2016.

TITULO PRELIMINAR: DO AMBITO E DO REXIME XURIDICO DE APLICACION

Artigo 1. Obxecto do Regulamento

O presente Regulamento establece e regula o funcionamento e organizaciéon do Departamento de
Psicoloxia.

Artigo 2. Ambito de aplicacion

O presente regulamento serd de aplicacién ao Departamento de Psicoloxia da Universidade da
Corufia, constituido polas areas de cofiecemento Metodoloxia das Ciencias do Comportamento,
Personalidade, Avaliacion e Tratamentos Psicoloxicos, Psicobioloxia, Psicoloxia Basica, Psicoloxia
Evolutiva e da Educacién, e Psicoloxia Social, e consecuentemente sera de obrigado cumprimento
para todos 0s seus compofientes en canto sexan membros do mesmo.

Artigo 3. Réxime xuridico

1. O Departamento de Psicoloxia rexerase polas normas que emanen dos correspondentes érganos
do Estado e da Comunidade Autonoma de Galicia no exercicio das sUas respectivas
competencias, polos Estatutos da Universidade da Corufia e as sUas normas de desenvolvemento
e finalmente polo presente Regulamento de Réxime Interno.

2. En defecto do establecido no presente Regulamento aplicaranse as Leis 39/2015, de 1 de outubro
de 2015, do Procedemento Administrativo Comun das Administraciéns Puablicas, e 40/2015, de 1
de outubro, de Réxime Xuridico do Sector Publico.

3. Contra as resoluciéons e acordos dos oOrganos unipersoais ou colexiados do Departamento,
poderase formular recurso de alzada no prazo dun mes perante o Reitor/ra, tratandose de
resolucions do Director/a, e perante o Consello de Goberno, tratandose de acordos do Consello de
Departamento. A resolucion destes recursos esgotara a via administrativa e sera impugnable
perante a xurisdicién contencioso-administrativa de conformidade coa lei reguladora desta
xurisdicion.

TITULO I: NATUREZA E FUNCIONS

Artigo 4. Natureza

O Departamento de Psicoloxia é o 6rgano encargado de coordinar o ensino encomendado &s areas
de cofiecemento adscritos a el nos centros nos que impartan docencia, de acordo coa programacion
docente da Universidade e de ditos centros. Asemade, compételle o apoio as actividades docentes e
investigadoras do persoal docente e investigador (PDI) e as demais funcidons que lles sexan
encomendadas polos Estatutos da UDC.

Artigo 5. Funciéns
Son funciéns do Departamento:

a) Organizar e desenvolver, nos diferentes ciclos dos estudos universitarios, as ensinanzas propias
das areas de cofiecemento da stia competencia.

b) Apoiar as actividades e iniciativas investigadoras do persoal adscrito as areas de cofiecemento da
slla competencia.

¢) Contratar con entidades publicas ou privadas, ou con persoas fisicas, a realizacion de traballos de
caracter cientifico, técnico ou artistico, asi como o desenvolvemento de cursos de especializacion.

d) Participar na elaboracién de planos de estudo, no procedemento de seleccion do PDI e nos
procesos de avaliacion da calidade institucional.

e) Calquera outra que lles asignen as disposicions legais vixentes e os Estatutos da UDC.

TITULO Il. DA ACTIVIDADE DOCENTE

Artigo 6. Principios xerais

1. O Departamento promovera como un dos seus obxectivos fundamentais impartir unha docencia de
calidade dirixida & formacién integral e critica do estudantado e & preparacion para o exercicio de
actividades profesionais.

2. A docencia € un dereito e un deber do persoal docente e investigador do Departamento e sera
impartida baixo os principios de liberdade e responsabilidade, de acordo coa programacion
docente e os fins xerais da Universidade da Corufia.

3. O Departamento é o responsable da docencia de acordo cos planos de estudos das distintas
titulaciéns en que imparta o seu ensino e o plano de ordenacién docente aprobado polo Consello
de Goberno.

Artigo 7. Organizacion docente

1. O Consello de Departamento, con caracter anual e antelacion suficiente respecto ao comezo do
seguinte curso académico, debera polo menos:
a) Revisar e aprobar as guias docentes das materias ao seu cargo.
b) Distribuir e asignar as tarefas docentes entre o profesorado, segundo a normativa vixente.
c) Resolver calquera outra cuestion establecida na normativa elaborada polo Consello de
Goberno.
2. As obrigas docentes do profesorado computaran anualmente.

TITULO Ill. DA ACTIVIDADE INVESTIGADORA

Artigo 8. Principios xerais

1. O Departamento asume como un dos seus obxectivos esenciais a investigacion, fundamento da
docencia, medio para o progreso da comunidade e soporte da transferencia social do
coflecemento. E para tal efecto promovera no marco das stias competencias o desenvolvemento
da investigacién asi como a formacion dos seus investigadores.

2. A investigacion € un dereito e un deber do persoal docente e investigador. Recofiécese e
garantese, no ambito do Departamento, a liberdade de investigacion individual e colectiva.

3. Os Departamentos apoiaran programas de investigacion onde se recolleran as lifias de

investigacion, os proxectos e mais 0s recursos de persoal e material necesarios.

TITULO IV. DO REXIME ECONOMICO E FINANCEIRO

Artigo 9. Recursos econdémicos.

1. Para a realizacion das actividades docentes e investigadoras o Departamento de Psicoloxia
dispon:

a) Dos bens, equipos e instalaciéns que, previamente inventariados, a Universidade da Corufia
lle destine.

b) Dos recursos que nos orzamentos da Universidade da Corufia se lle asignen.

c) Calquera outro recurso que puidese serlle atribuido.

2. Corresponde aos érganos de goberno do Departamento velar polo mantemento e renovacién dos
recursos adscritos a este. Da sUa conservacion directa son responsables todos os membros
adscritos a el, e sera supervisada pola Direccién do Departamento fomentando un uso sustentable
deles.

3. A admisién de persoas alleas ao Departamento para utilizar as instalaciéns cuxa xestion tefia
asignada sera solicitada ao Consello de Departamento polas persoas interesadas, tendo que
facerse responsable de dita utilizacion algin PDI do Departamento.

Artigo 10. Competencias en materia econdmica

O Consello de Departamento adoptard anualmente os criterios para a asignacioén dos recursos do
Departamento que seran destinados ao funcionamento deste e & atencion das tarefas docentes e
investigadoras das areas de cofiecemento que o integran.

TITULO V: DA ORGANIZACION DO DEPARTAMENTO

CAPITULO I. DA ESTRUTURA DO DEPARTAMENTO

Artigo 11. Persoal pertencente ao Departamento de Psicoloxia

O Departamento agrupa ao PDI da Universidade, funcionario e contratado, ao persoal de
investigacion, bolseiros/as de investigacion, estudantado e ao persoal de administracion e servizos
(PAS) que estean adscritos & el.

Artigo 12. Adscricion

A adscricion do profesorado ao Departamento farase atendendo & convocatoria de cada praza.
Calquera mudanza de adscricion debera ser acordada polo Consello de Goberno por instancia da
persoa interesada e logo do informe dos Departamentos afectados.

Artigo 13. O Departamento de Psicoloxia ten asignada a unidade administrativa vixente en cada
momento.

CAPITULO Il. DO GOBERNO DO DEPARTAMENTO

Artigo 14. Organos de goberno do Departamento

Para o goberno, representacion e administracion do Departamento establécense os seguintes
6rganos:

a) Colexiados:

— Consello de Departamento.

— Comision Permanente do Consello de Departamento.
b) Unipersoais:

— Direccién do Departamento

— Secretaria do Departamento

SECCION PRIMEIRA. DOS ORGANOS COLEXIADOS

Artigo 15. Concepto
O Consello de Departamento é o 6rgano colexiado de goberno do Departamento.

Artigo 16. Composicion do Consello de Departamento

1. O Consello de Departamento comporase de:

a) A persoa que ostente a Direccion, que o presidira e o convocard, e a que ostente a Secretaria.

b) Todas as persoas Doutoras vinculadas por relacion funcionarial, laboral ou bolseira a
Universidade, e todo o profesorado sen titulo de Doutor e a tempo completo integrado no
Departamento.

¢) Unha representacion do profesorado a tempo parcial e do persoal investigador en formacion
que colabore na docencia e, de ser o caso, das persoas lectoras integradas no Departamento,
gue supora o 5%.

d) Unha representacién do estudantado do ambito da docencia do Departamento que supora un
28%, dos que, de ser o caso, 0 40% correspondera ao alumnado de doutoramento.

e) Un representante do PAS adscrito ao Departamento.

2. A eleccion da representacion dos diferentes sectores no Consello de Departamento realizarase de
acordo co previsto no Regulamento Electoral da Universidade.

Artigo 17. Competencias do Consello de Departamento
Son competencias do Consello de Departamento:

a) Elixir & persoa que ocupe a Direccion e, de ser o caso, revogala.

b) Programar as actividades docentes e eventualmente investigadoras do Departamento, elaborar o
seu Plan de Organizacion Docente (POD) e propor os Programas de Doutoramento, de acordo
coa Escola Internacional de Doutoramento.

¢) Formular as demandas do persoal docente e investigador.

d) Organizar cursos ou estudos de posgrao ou especializacion dentro do seu ambito de competencia.

e) Participar na seleccién e contratacion do persoal docente e investigador.

f) Propor nomeamentos de Doutores honoris causa.

g) Aprobar a distribucion do orzamento anual do Departamento e a sUa execucion.

h) Elaborar o Regulamento de Réxime Interno do Departamento.

i) Informar as solicitudes de realizacién de congresos e xornadas cientificas.

j) Calquera outra competencia que lle for asignada polas disposiciéns legais vixentes e polos
Estatutos da UDC.

Artigo 18. Funcionamento do Consello de Departamento

1. O Consello de Departamento reunirase en sesion ordinaria cantas veces sexa hecesario, polo
menos unha vez cada semestre, e sempre que a Direccidn a convoque por propia iniciativa ou por
solicitude dun terzo dos seus membros, en cuxo caso a sesion se realizara nos quince dias
seguintes ao de recepcion da solicitude.

2. A orde do dia das sesions serd fixada pola Direccion do Departamento tendo en conta, se for o
caso, que calquera dos membros do Consello de Departamento podera solicitar a inclusién dun
punto na orde do dia. En tal caso, ese punto incluirase na primeira sesién que se convoque,
sempre que se solicitase antes de ter enviada a convocatoria.

3. A convocatoria serd efectuada pola Secretaria do Departamento, por orde da Direccién ou de
quen legalmente a substitia. As convocatorias seran cursadas pola Secretaria, coa antecedencia
minima de dous dias habiles a través de medios electronicos, e deben incluir a data, hora, lugar
de realizacién da sesion, ou sistema de conexion para a asistencia a distancia, asi como a orde do
dia e a documentacion correspondente.

4. Cando a natureza dos asuntos a tratar asi o requira, a xuizo da Direccion, poderanse convocar as
sesions do Consello ou, se for o caso, as dalgunha comision, as persoas que se estime necesario,
con voz mais sen voto.

5. O PDI adscrito ao Departamento que non forme parte do Consello de Departamento podera asistir
as reuniéns do Consello, con voz ainda gue sen voto.

6. As sesions extraordinarias do Consello de Departamento estan sometidas aos mesmos
requirimentos que as ordinarias. Non se incluiran na orde do dia os puntos relativos & aprobacion
de actas, informes ou suxestions e preguntas.

7. No caso de que sexa preciso nomear representantes do Departamento en comisions de titulacions
ou 6rganos colexiados e non se especifique a area de cofiecemento a que deban pertencer,
procurarase a presenza das diversas areas que compofien o Departamento.

Artigo 19. Constitucién

1. O Consello do Departamento poderase constituir e realizar as slUas sesions tanto de forma
presencial como a distancia. Neste Gltimo caso, os membros do 6rgano poderan asistir a reunion
por medios electronicos, considerandose tales aqueles que permitan asegurar a identidade da
persoa, o contido e 0 momento en que se produzan as slUas manifestaciéns, ben como a
intercomunicacion en tempo real. A asistencia a distancia estara condicionada a ter un motivo
debidamente xustificado, & dispofiibilidade de medios técnicos e ao desenvolvemento da
normativa correspondente.

2. Para a vélida constitucion do Consello de Departamento, requirirase en primeira convocatoria a
asistencia, presencial ou a distancia, polo menos, da metade dos seus membros sempre que
asistan os que ocuparen a Direccién e a Secretaria ou as persoas que, de ser o caso, as
substitdan. De non se acadar este quérum, o érgano poderase constituir en segunda convocatoria
coa presenza dun terzo dos seus membros e, en todo caso, de quen ocupe a Direccion e a
Secretaria ou das persoas que, de ser o caso, as substitdan.

Artigo 20. Asistencia e desenvolvemento das sesidns

1. A asistencia as sesions dos 6rganos colexiados da Universidade € un dereito e un deber dos
membros que os integran.

2. A condicién de membro dun érgano colexiado é persoal e non delegable.

3. Toda ausencia podera xustificarse por escrito con anterioridade & sesidon en que se produza
perante a Secretaria do Departamento.

4. As sesions s6 poderan asistir 0s seus respectivos membros, agas no caso recollido no artigo 18.4
e 18.5.

Artigo 21. Votacions e adopcion de acordos

1. Non podera ser obxecto de deliberaciéon ou acordo ningln asunto que non figure incluido na orde
do dia, agas que estean presentes todos os membros do Consello e sexa declarada a urxencia do
asunto polo voto favorable da maioria. Tampouco se poderan adoptar acordos nos puntos da orde
do dia correspondentes a “informes” ou “suxestiéns e preguntas”.

2. Os acordos seran adoptados por maioria de votos afirmativos sen se teren en conta as
abstencions, agas naqueles supostos en que se esixa legal ou regulamentariamente maioria
absoluta ou cualificada. En caso de empate, decidira o voto de calidade da Direccion.

3. Cando os membros do ¢rgano voten en contra ou se abstefian, quedaran exentos da
responsabilidade que, se for o caso, poida derivar dos acordos. Quen votase en contra dun acordo
maioritario podera formular voto particular por escrito no prazo maximo de dous dias habiles, que
conta desde o remate da sesion

4. As votacions poderan realizarse por asentimento por proposta da Direccion do Departamento, a
man alzada, publica por chamamento ou secreta. A Direcciébn do Departamento decidird a
utilizacion dunha ou doutra modalidade. Porén, a votacion secreta podera ser empregada cando o
acordo que se deba adoptar tiver caracter persoal. Consideraranse adoptados os acordos por
asentimento cando as propostas sometidas ao Consello non suscitaren oposicién de ningin
membro deste e non requirise outra forma de votacién algiin membro.

5. Iniciada unha votacion, esta non podera interromperse.

Artigo 22. Actas

1.

A persoa que ostente a Secretaria redactard a acta de todas as sesions do Consello de
Departamento. A acta especificard a relacion de asistentes, as ausencias xustificadas, a orde do
dia, o lugar e tempo da reunion, referencia sucinta das deliberacion e o contido dos acordos
adoptados.

. Sempre que haxa medios técnicos e normativos suficientes, poderanse gravar as sesioéns que

realice o érgano colexiado. O ficheiro resultante da gravacion, xunto coa certificacion expedida
pola Secretaria da sGia autenticidade e integridade, e cantos documentos en soporte electrénico se
utilizasen como documentos da sesién, poderan acompariar a acta das sesions, sen necesidade
de facer constar nela os puntos principais das deliberacions. Neste caso, deberanse conservar de
forma que se garanta a integridade e a autenticidade dos ficheiros electrénicos correspondentes e
0 acceso a eles por parte dos membros do Consello.

Na acta figurard, por solicitude dos respectivos membros do Consello de Departamento, o voto
contrario ao acordo adoptado, a sta abstencién e 0os motivos que a xustifiquen, ou o sentido do
seu voto favorable. Asi mesmo, calquera membro ten dereito a solicitar a transcricién integra da
sUa intervencién ou proposta, sempre que achegue no acto ou no prazo que sinale a Direccién, o
texto que se corresponda fielmente coa suUa intervencion, facéndose asi constar na acta ou
unindose copia a ela.

No caso de terse presentado algin escrito cun voto particular dalgin membro do Consello,
incorporarase ao texto da acta correspondente.

As actas aprobaranse na mesma ou nha seguinte sesion, podendo non obstante emitir o
Secretario/a certificacién sobre os acordos especificos que se adoptasen, sen prexuizo da ulterior
aprobacion da acta.

En caso de aprobarse a acta na seguinte reunion do Consello, a persoa que ocupe a Secretaria
elaborard a acta co visto e prace da Direccién e remitiraa a través de medios electronicos aos
membros do 6rgano colexiado, que poderan manifestar polos mesmos medios a sta conformidade
ou reparos ao texto, para os efectos da sta aprobacién.

Artigo 23. Comision Permanente do Consello de Departamento

1

5.

O Consello de Departamento podera crear unha Comisién Permanente, na que delegara o
exercicio das slias competencias, agas as que non podan ser obxecto de delegacion.

Os acordos que adopte a Comisién Permanente deberdn ser comunicados e ratificados polo
Consello de Departamento na seguinte sesién ordinaria que se realice.

Na Comisiobn Permanente deberdn estar representados todos os sectores da comunidade
universitaria que forman parte do Consello de Departamento.

A Comision Permanente estara integrada por:

a) O Director/a do Departamento, que a presidira.

b) O Secretario/a do Departamento, que o sera da Comision.

c) Un profesor/a por cada unha das areas de cofiecemento que forman parte do Departamento e,
habida conta do elevado numero de PDI da area de Psicoloxia Evolutiva e da Educacion, dous
desa area: un procedente do ambito de Psicoloxia Evolutiva e outro procedente do d&mbito de
Psicoloxia da Educacion.

d) Un alumno/a que forme parte do Consello de Departamento.

e) Un representante do PAS que forme parte do Consello de Departamento.

Excepto as persoas que ostenten a Direccion e a Secretaria do Departamento, o resto do
profesorado da Comision Permanente sera elixido polo Consello de Departamento a proposta de
cada area de cofiecemento e por un periodo de dous anos.

A Comision Permanente estard encargada da resolucion dos asuntos de tramite, asi como de
todas aquelas funciéns que o Consello de Departamento expresamente lle delegue.

No seu funcionamento rexerase polas mesmas normas recollidas nos artigos 18 a 22 do presente
Regulamento.

8. A Comisién Permanente podera constituirse validamente para a celebracion de reunidéns sen
precisar de convocatoria previa cando estiveran presentes, de maneira presencial ou a distancia, e
asi o decidan todos os seus membros.

Artigo 24. Das comisions de estudo e asesoramento

O Consello de Departamento podera crear, con caracter temporal ou permanente, comisions de
estudo e asesoramento de caracter non decisorio. O acordo de creacion determinara as suas
funcions e composicions.

SECCION SEGUNDA. DOS ORGANOS UNIPERSOAIS

Artigo 25. Da Direccion do Departamento

1. A Direccién do Departamento é o 6rgano que ten a encomenda de dirixir, xestionar e representar
ao Departamento.

2. Podera ser candidato & Direccién do Departamento o PDI Doutor con vinculacién permanente a
Universidade e dedicacion a tempo completo. As eleccions seran realizadas polo Consello de
Departamento na forma prevista no Regulamento electoral da Universidade. A persoa elixida sera
nomeada polo Reitor/a.

3. De non se poder efectuar o nomeamento por falta de candidatos que retnan os requirimentos
esixidos, unha vez oido o Consello de Departamento o Reitor/a encargaralle provisionalmente as
funcions de Direccién a un dos profesores/as do Departamento.

4. A duracibn do mandato sera de catro anos, e s6 se poderd optar a unha Unica reeleccion
consecutiva.

5. A persoa que ostente a Direccion do Departamento cesard nas suas funciéns ao final do seu
mandato, por pedimento propio, por causa legal sobrevida ou como consecuencia dunha mocioén
de censura aprobada nos termos que regulamentariamente se establezan.

6. En caso de ausencia, vacante ou enfermidade da persoa titular, as funciéons de Direccién seran
exercidas polo PDI adscrito ao Departamento de mais categoria e, dentro dela, con maior
antiguidade.

Artigo 26. Funcions da Direccién do Departamento
Correspondelle & Direccién do Departamento:

b) Exercer a representacion do Departamento.

c) Presidir e convocar o Consello de Departamento e executar 0s seus acordos.

d) Dirixir, coordinar e supervisar as actividades do Departamento.

e) Coordinar coa unidade administrativa asociada ao Departamento a atencidon as necesidades
administrativas e de xestién do Departamento.

f) Promover contratos, de acordo co previsto na lei e nos estatutos.

g) Executar as previsidns orzamentarias.

h) Propor ao Reitor/a o nomeamento, de entre o profesorado adscrito ao Departamento, da
persoa que vaia desempefiar a Secretaria deste.

i) Calquera outra funcion que lle atriblan as disposicions legais vixentes e os estatutos da UDC.

Artigo 27. Da revogacion da Direccion do Departamento

1. A persoa que ostente a Direccion do Departamento podera ser revogada mediante mocién de
censura.

2. Para ser tramitadas, a mocién de censura deberd ir asinada polo candidato alternativo e,
conxuntamente, por un terzo dos membros do Consello de Departamento.

3. Presentada a mocion de censura, a Direccién estara obrigada a convocar, dentro dos seguintes 15
dias naturais, unha reunién extraordinaria do Consello de Departamento con ese Unico punto na
orde do dia.

4. Tanto o candidato proposto coma a persoa que ocupe a Direccién disporan de 10 minutos para
expofier os seus motivos, e doutros 10 minutos para responder as preguntas dos membros do
Consello de Departamento. Transcorrido o dito periodo, procederase & votacion, que sera secreta.
Para que a mocion de censura prospere debera obter o apoio da maioria absoluta dos membros
do Consello de Departamento. Se unha mocién de censura non alcanzase a maioria necesaria, as
persoas propofientes non poderan presentar outra durante 0 mesmo mandato.

Artigo 28. Da Secretaria do Departamento

1. A persoa que ostente a Secretaria do Departamento serd nomeada polo Reitor, por proposta da
Direccion do Departamento, de entre o profesorado do Departamento con dedicaciéon a tempo
completo.

2. A Secretaria do Departamento ten como funcién redactar as actas das sesiéns, custodiar a
documentacion e expedir certificaciéns, ben como calquera outra funcién que lle fose delegada
pola Direccion do Departamento ou encomendada polas disposicions vixentes e os Estatutos.

3. A persoa que ostente a Secretaria do Departamento cesard no cargo por pedimento propio, por
causa legal sobrevida ou por decision do Reitor/a, a proposta da Direccion do Departamento.

4. En caso de ausencia, vacante ou enfermidade, a persoa que ocupe a Secretaria serd substituida
polo profesor/a mais novo presente.

TITULO VI. DAS SECCIONS DEPARTAMENTAIS

Artigo 29. Creacion

Por proposta do profesorado interesado, e logo do informe do Departamento, o Consello de Goberno
podera crear Seccions Departamentais cando asi o aconsellasen razén xeogréaficas, a existencia de
diversas areas ou &mbitos de cofiecemento ou o elevado nimero de PDI adscrito ao Departamento.

Artigo 30. Organizacién

1. Cada seccion debera contar con un nimero minimo de tres PDI.

2. De entre o PDI adscrito a seccion e por proposta desta, o Consello de Departamento nomeara a
unha persoa responsable, que tera dereito a unha reducion da suda carga docente con cargo a
bolsa de horas xestionada polo centro en que imparta docencia sempre que a seccion agrupe,
como minimo, dez PDI permanentes a tempo completo, incluindo quen tefia compromiso de
permanencia.

3. Constitlense as seguintes seccidns departamentais integradas polo profesorado das areas de
cofiecemento correspondentes:

— Seccién departamental de Metodoloxia das Ciencias da Comportamento, constituida polo
profesorado da area de Metodoloxia das Ciencias da Comportamento.

— Seccién departamental de Personalidade, Avaliacion e Tratamentos Psicolédxicos, constituida
polo profesorado da area de Personalidade, Avaliacion e Tratamentos Psicoloxicos.

— Seccién departamental de Psicobioloxia, constituida polo profesorado da area de
Psicobioloxia.

— Seccién departamental de Psicoloxia Bésica, constituida polo profesorado da area de
Psicoloxia Basica.

— Seccién departamental de Psicoloxia Evolutiva e da Educacién, constituida polo profesorado
da &rea de Psicoloxia Evolutiva e da Educacién.

— Seccion departamental de Psicoloxia Social, constituida polo profesorado da area de
Psicoloxia Social.

Artigo 31. Competencias

Alén das que lle delegue o Consello de Departamento, cada seccién exercera, polo menos, as
competencias seguintes:

a) Propor ao Consello de Departamento as convocatorias de prazas de PDI correspondentes &
seccion, de acordo co que esta disposto nos artigos 81 a 84 dos Estatutos da UDC. A proposta de
convocatoria inclie, en todo caso, a comision xulgadora, o perfil e a categoria da praza.

b) Propor ao Consello o Plan de organizacién docente (POD) correspondente ao PDI adscrito &
seccion.

TITULO VII. DA REFORMA DO REGULAMENTO

Artigo 32. Iniciativa de reforma do Regulamento

Poderan propor a reforma do presente Regulamento un terzo dos membros do Consello de
Departamento. A proposta de modificacion presentarase mediante escrito motivado dirixido a
Direccion.

Artigo 33. Tramitacion de reforma do Regulamento.

1. O texto da proposta de reforma serd enviado pola Direcciébn aos membros do Consello, que
disporan de quince dias para presentaren emendas. Transcorrido este prazo convocarase sesion
ordinaria do Consello para aprobar ou rexeitar a reforma proposta. A convocatoria xuntaranse as
emendas presentadas, que seran sometidas a debate e votacién.

2. As modificacions que vefian derivadas polo cambio de normativas de orde superior
incorporaranse de oficio e seran comunicadas ao Consello de Departamento.

Artigo 34. Aprobacion da proposta de modificacion do Regulamento

Para a madificacion do regulamento requirirase a sta aprobacién por maioria absoluta do total dos
membros do Consello e a sta posterior aprobacion polo Consello de Goberno da Universidade.

DISPOSICIONS FINAIS

PRIMEIRA. Derrogatoria

Queda derrogados os anteriores Regulamentos de réxime interno dos Departamentos de Psicoloxia e
Psicoloxia Evolutiva e da Educacion.

SEGUNDA. Entrada en vigor

O presente regulamento entrara en vigor ao dia seguinte da sua publicacién no Taboleiro Electronico
Oficial da Universidade da Corufia.

